
Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara: 

 

Naalakkersuisunut apeqqut:  

1. Nappaateqalersimasunut, ikiorneqarnissaminnullu pisariaqartitsilersimasunut 

Inunnik isumaginninnermut aningaasaateqarfimmi - Namminersorlutik Oqartussat, 

Finansministeriet, aamma Sulinermik Inuussutissarsiutillit Kattuffiata 

isumaqatigiissutaat malillugu - isumaqatigiissutaasup imarisai, tassanngalu 

periarfissarititaasut, qanoq napparsimanermi pisariaqartitsisunut 

ilisimatitsissutigineqartarpat? 

2. Napparsimasut Danmark-imut katsorsartittariaqalersimasunut immikkut 

aningaasatigut ikiorserneqarsinnaaneri pillugit Naalakkersuisut inatsisitigut 

tunngavissaqarnerunissaq anguniarlugu iliuusissanik, tassanngalu aningaasatigut 

atuinissamut missilersuutinik ilaasunik, sulissuteqarpat? 

 

(Inatsisartuni ilaasortaq Anthon Frederiksen, Partii Naleraq)  

 

Tunngavilersuut: 

§ 37-ikut apeqqutigisanni  nr. 2017-275-ikkut Naalakkersuisut akissuteqarnerminni allappaat 

maannakkut inatsisit pioreersuni napparsimasunut, katsorsartinnerminnut atatillugu Danmark-

imiikkallartariaqalersimasunut, aningaasanik ikiorsiinissamut atorsimasanulluunniit 

taarsiissuteqarnissamut inatsisitigut tunngavissaqanngitsoq. 

Taamaattumik napparsimasut qulaani eqqartorneqartut pillugit paaserusuppara, immikkut 

aningaasatigut ikiorserneqarsinnaaneri pillugit Naalakkersuisut inatsisitigut pilersitsinissamik 

isumaliutersuuteqarnersut. Taamaaliortoqassappallu tamanna aningaasatigut qanoq 

naleqarsinnaanera missiliorneqarsimanersoq, qanorlu imaqarnersoq, inatsisissap sananeqarneranut 

paaserusunnarput.  

 

Apeqqutit ullut suliffiit qulit (10) qaangiutsinnagit akineqarnissaat kissaatigaara. 


